



UMUNSI WA KARINDWI:

Indirimbo:Komeza intambwe zanjye Nyagasani. Isengesho: Ngwino Roho Mutagatifu
Insanganyamatsiko: GUTUNGANYA UMURIMO DUSHINZWE. Ijambo ry’Imana: 2 Tes1, 11.
Iyo dukoze neza umurimo wacu, bitugeza ku byishimo n’umunezero.
Umunyeshuri wize neza kandi agatsinda neza, yihesha ishema, aka- rihesha abarezi n’ababyeyi be. Ibyo kandi bimugeza ku bihembo bitan- dukanye.

Kwiyerekezaho: Ese umurimo wacu wo kwiga turawutunganya ?

Umugambi: Dukore neza umurimo wacu kugira ngo udutere ishema, uritere abaturera, Kiliziya n’igihugu.

Gusoza: Indirimbo: Murashishoze igishimisha Imana.
UMUNSI WA MUNANI

Indirimbo: Twiyoborere Roho Mutagatifu Isengesho: Dawe uri mu ijuru
Insanganyamatsiko: TWIHATIRE KUBA ABANYABWENGE Ijambo ry’Imana: Imig.4, 5
Umwana ushoboye aharanira kuba umuhanga n’umunyabwenge. Ibyo kugira ngo abigereho, ni uko agomba gushishikarira umurimo we wo kwiga, agakurikiza amabwiriza n’inama ahabwa n’abarezi be kandi akubahiriza amategeko y’ishuri. Agomba kandi kurangwa no gukora cyane no agafashanya n’abandi.

Kwiyerekezaho: Ni gute nihatira kuba umuhanga n’umunyabwenge ?

Umugambi: Duharanire kuba abahanga n’abanyabwenge. Gusoza : Indirimbo: Ngwino we Roho Mutagatifu

UMUNSI WA CYENDA
Isengesho:Ngwino Roho Mutagatifu
Insanganyamtsiko: KUGIRA UMWETE MU BYO
DUKORA
Isengesho : Ngwino Roho Mutagatifu
Ijambo ry’Imana: Rom12, 11
Kugira ngo tube abana bashoboye, ni ukuvuga batsinda neza amasomo yacu, tugomba kwigana umwete, tukareka ubune- bwe, dore ko ari n’umwe mu mizi y’icyaha. Usanga akenshi abana bakererwa kugera ku ishuri, mu ishuri bamwe ntibakuri- kire mwarimu, bakirangarira, bamwe igihe bahawe umukoro wo mu rugo ntibawukore, gusubira mu byo bize ugasanga nti- babikozwa. Ibyo byose nibyo bituma tutagira umusaruro ushi- mishije. Turakangurirwa rero kugira umwete mu byo dukora haba ku ishuri ndetse no mu gihe tugeze mu rugo. Pawulo mu- tagatifu ati « niba hari udashaka gukora ajye areka no ku- rya » (2Tes 3,10)
Kwiyerekezaho: Ese ndangwa n’umwete mu byo nkora byose ?
Umugambi : Turwanye ubunebwe, turangwe n’umwete mu byo dukora.
Gusoza : Indirimbo Twiyoborere Roho Mutagatifu
Isengesho rizajya rivugwa mu mashuri:

Nyagasani Mubyeyi udukunda byahebuje, Twebwe abarera n’abarererwa mu mashuri, Uduhe kubaho mu rukundo,
Tukumenye kandi tugukunde, Tukumenyeshe n’abandi.
Duhe kunguka ubwenge n’imico myiza, Turinde ingeso mbi zose,
Turinde inzangano n’urugomo, Kuzerera no kubahuka, Gusuzugura no kwironda, Ubuhabara n’ubwomanzi, Kwiba no kwangiza.
Wowe soko y’ingabire,
Tukweretse by’umwihariko abarerwa bose, Bahe kujijuka no gushishoza neza,
Bahe kurangwa n’imico myiza, Bagutunganire igihe cyose.
Bahe imbaraga bakugane, Bagusingize uko bukeye, Isi yose inogere Imana.
Ku bwa Yezu Kristu Umwami wacu. Amen

ICYUMWERU [image: ]
20 Gicurasi-07 Kamena
2024

Insanganyamatsiko ihoraho:
« KILIZIYA GATOLIKA MU GUTANGA UBURERE BUHAMYE:
[image: ] »

Insanganyamatsiko[image: ] y’umwaka wa [image: ]
“UMUNYESHURI USUKUYE, MU ISHURI RISUKUYE”
(Reba Lev.11, 44)

Yamwujujemo umwuka w’Imana, kandi ya- muhaye ubuhanga, ubwenge,	n’ubu- menyi bw’imyuga iyo ari yo yose [image: ]
( Iyim. 35,31 [image: ]






· Mu rwego rwa Paruwasi: 20-25 Gicurasi  2024
· Mu rwego rwa Diyosezi: 27 Gicurasi-01 Kamena2024
· Mu rwego rw’Igihugu: 07 Kamena  2024 (i Kabgayi)

NOVENI ITEGURA ISOZWA RY’ICYUMWERU CY’UBUREZI GATOLIKA 2024

INSANGANYAMATSIKO:
“ Umunyeshuri usukuye mu ishuri risukuye”.


UMUNSI WAMBERE
Isengesho:Ngwino Roho Mutagatifu

Insanganyamatsiko: umuntu ni umugenga w’ibyo Imana yaremye

Ijambo ry’Imana: Intg1, 27-28

Imana [image: ]
[image: ]mugore, yabahaye umugisha, ibaha ubutumwa bwo kubyara no gutegeka isi. Imana ni yo yashatse ko umuryango ubaho. Niyo mpamvu umugabo asiga se na nyina, akizirika ku mugore we ba- kaba umubiri umwe(Intg 2,24). Mu muryango niho umwana avu- kira kandi akahahererwa uburere bw’ibanze. Uko umwana yitwara ku ishuri, bigaragaza uburere umwana yaherewe mu muryango uko bumeze. Uburere umwana ahabwa ku ishuri buza bwunganira ubwo yahawe mu muryango.

Kwiyerekezaho: Ese imyitwarire yanjye mu muryango iteye
ite?
Umugambi: Kuba umwana ushobokeye umuryango
Gusoza: Indirimbo	Mana	yanjye,niyemeje	gukora Ibigushimisha.

UMUNSI WA KABIRI
Indirimbo: Imana yaduhaye umugisha Isengesho ryo gukunda
Insanganyamatsiko: TURANGWE NO KUMVIRA
MU MURYANGO NO KU ISHURI

Ijambo ry’Imana: Lk 2, 51-52
Yezu yabanye n’ababyeyi be mu muryango, iteka agahora abumvi- ra. Uko yakuraga mu bwenge no mu gihagararo, yakuraga ari um- wana unyuze Imana n’abantu. Natwe abana, turasabwa gutera ikirenge mu cya Yezu, tukaba abana bumvira ababyeyi ndetse n’ab- arezi bacu, kimwe n’abandi bose baturuta.

Kwiyerekezaho: Ese ndangwa no kumvira ababyeyi ndetse n’abarezi banjye kimwe n’abandi bose banduta?

Umugambi:



UMUNSI WA GATATU

Indirimbo: Ndakwemera Nyagasani Isengesho: Ngwino Roho Mutagatifu
Insanganyamatsiko: TURANGWE NO KUBAHA IMANA

Ijambo ry’Imana: Imigani 9,10
Umwana ushobotse arangwa no kubaha Imana. Kubaha Imana ni ugukurikiza amategeko yayo. Ni ukubaho mu bwiyoroshye, ubuzima bwawe ukabutura Imana. Ni ukubaho ubuzima burangwa n’isengesho n’imigenzo mbonezamana ariyo ukwemera, ukwizera n’urukundo.

Kwiyerekezaho: umubano wanjye n’Imana uteye ute ? Ni gute nu- bahiriza amategeko yayo? Ese numva Misa? Ubuzima bwanjye bu- rangwa n’isengesho? Ese ndangwa n’ibikorwa by’urukundo?

Umugambi:
.
Gusoza: Isengesh rya Dawe uri mu ihuru.

UMUNSI WA KANE

Indirimbo: Murashishoze igishimisha Imana. Isengesho: Ngwino Roho Mutagatifu

Insanganyamatsiko: TWIHATIRE GUKORA ICYIZA Ijambo ry’Imana: 3Yohani1, 11.
Umwana ushobotse arangwa no gukora ikiri icyiza. Gukora icyiza
bivuga gutandukana n’ikibi kitugusha mu cyaha. Pawulo Mutagatifu ati” ndashaka ko muba abahanga mu gukora icyiza n’abaswa mu gukora ikibi”(Rom 16,19).

Yakobo Mutagatifu we akongeraho ko “Umuntu ushobora gukora icyiza ariko ntagikore, aba acumuye”(Yak 4,7).

Kwiyerekezaho: Ese ndangwa no gukora icyiza mu buzima bwanjye bwa buri munsi? Ni ibiki bituma nishora mu gukora ikibi aho gukora icyiza? Nabitsinda nte?

Umugambi: Duharanire gukora icyiza mu buzima bwacu bwa buri munsi.
Gusoza: isengesho ryo kwizera.

UMUNSI WA GATANU

Indirimbo: Ahari rukundo n’umubano Imana iba ihari Isengesho: Dawe uri mu ijuru

Insanganyamatsiko: TUBE INTANGARUGERO
MU BYO DUKORA
Ijambo ry’Imana: Mt 5,16
Umwana ushobotse arangwa no kuba intangarugero mu bandi. Ibikorwa bye bibera urumuri abandi, bigatuma bahinduka kuko aba yamamaje atavuze. Icyo isi ikeneye muri iki gihe ni ibi- korwa si amagambo. Muri Batisimu twiyemeza kwanga icyaha, gukurikira Yezu no kumwamamaza. Uburyo bwa mbere bwo kumwamamaza ni ubuhamya bw’ubuzima, ni ibikorwa dukora. Twirinde rero kuba nyirabayazana w’ikibi, kugumura abandi no kubashishikariza gukora ikibi.

Kwiyerekezaho: Ese ni gute nihatira kuba intangarugero mu buzima bwanjye bwa buri munsi? Ibikorwa byanjye bimurikira abandi cyangwa ni ibikorwa by’umwijima ?

Umugambi: Tube abana b’urumuri. Gusoza: Indirimbo Nyagasani umwe

UMUNSI WA GATANDATU

Isengesho: Ngwino roho Mutagatifu
Insanganyamatsiko: TUYOBORWE NA ROHO
MUTAGATIFU.

Ijambo ry’Imana : Gal 5,13-25
Abayoborwa na Roho Mutagatifu ni bo bana b’Imana. Umwana ushobotse atandukana n’ibikorwa by’umubiri :
ubusambanyi, ubuhabara, ubwomanzi, gusenga ibigirwamana, kuroga, kwangana, gukurura intonganya, ishyari, uburakari, kwikuza, amazimwe, amakimbirane ; akarangwa n’imbuto za Roho : urukundo, ibyishimo, amahoro, kwihangana, ubugwane- za, ubuntu, ubudahemuka, imico myiza, kumenya kwifata.

Kwiyerekezaho : Ese turangwa n’ibikorwa bya Roho Mutagatifu mu buzima bwacu bwa buri munsi ?

Umugambi : Roho w’Imana natuyobore nibwo tuzabasha ku- nyura Imana n’abantu no kuzasangira umurage na Yezu Kristu. Gusoza : Indirimbo : Twiyoborere Roho Mutagatifu.

